
ХУЛОСАИ
комиссияи ташхиси шурои диссертатсионии бИ.КОА-020-и назди 
Донишгоҳи миллии Тоҷикистон оид ба диссертатсияи Зоириён Бахтиёр 
Шодибег дар мавзуи “Масъалаҳои байналхалқӣ дар публигсистикаи А. 
Лоҳутӣ”, ки барои дарёфти дараҷаи илмии номзади илми филология аз 
рӯи ихтисоси 10.01.10 - Рӯзноманигорӣ пешниҳод шудааст.

Диссертатсияи Зоириён Бахтиёр Шодибег ба таҳқиқи масъалаҳои 
байналхалқӣ дар публитсистикаи Абулқосим Лоҳутӣ бахшида шудааст. 

Аҳаммияти ин кори диссертатсионӣ дар он аст, ки асарҳои ба масъалаҳои 
байналхалқӣ бахшидаи А. Лоҳутӣ имрӯз ҳам аҳаммияти худро гум 
накарда, ташреҳу таҳлилҳо, хулосаву фарзияҳо ва мубоҳисаву 
пешниҳодҳои ин шахсияти барҷастаи адабӣ дар ташхиси воқеияти 
иҷтимоии марҳилаи муайяни таърихӣ арзишманд мебошанд. Рӯ овардан 
ба ин мавзуъ маҳз дар замони ҷаҳонишавӣ ва бархурди шадиди 
муборизаҳои геополитикии абарқудратҳо, ки дар заминаи рақобатҳо 
ҷомеаи ҷаҳониро ба хатари пайомадҳову бархурдҳои нав мувоҷеҳ 
кардааст, қимати ин пажуҳишро боз ҳам меафзояд. Таҳқиқи чунин 

мавзуъҳо бори дигар асолати таърихиву фарҳангии халқи тоҷикро дар як 

давраи мураккаб нишон дода, дар эҳёи худшиносии миллӣ ва баланд 
гаштани ҷаҳонбиниҳо дар роҳи таҳкими давлатдории миллӣ мусоидат 
карда метавонад.

Навгонии илмии диссертатсия дар он зоҳир мегардад, ки осори ба 
масъалаҳои байналхалқӣ бахшидаи А. Лоҳутӣ, махсусан мақолаву 
нигоришҳо, мактубҳо, фелетону памфлетҳои ӯ, ки баҳсу баррасии 
муҳимтарин масъалаҳои сиёсати байналмилалиро фаро мегиранд, бори 

аввал дар шакли пурраву фарогир ба таҳқиқ кашида мешавад. Дар 
диссертатсия самтҳои алоҳидаи фаъолияти эҷодиву сиёсии А. Лоҳутӣ, 
таснифоти мавзуъҳои байналхалқӣ дар публитсистикаи ӯ, назари 

публитсист ба равандҳои сиёсии замон ва мавқеъгириаш дар баробари 

воқеоти муҳимми давр, истифодаи имконоти жанрҳои публитсистӣ дар 

инъикоси мавзуъ ва масъалаҳои байналхалқй муайян шудаанд.
Аҳаммияти назариявии таҳқиқро натиҷаҳои пажуҳиш муайян 

мекунад, ки барои таҳқиқи минбаъдаи публитсистикаи сиёсӣ ва баҳсу 
баррасии масоили мубрами ҷаҳонӣ дар осори публитсистии адибону 
публитсистон замина гузошта метавонад. Кори диссертатсиониро 
метавон барои таълифи рисолаҳои илмӣ ҳамчун сарчашма истифода 
намуда, дар ташкили курсу семинарҳо ва таҳияи китобҳои дарсӣ 

истифода бурд.
Диссертатсия ба талаботи бандҳои 31, 32 ва 33-и Тартиби додани 

дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30- 

юми июни соли 2021, таҳти № 267 тасдиқ шудааст, мувофиқ мебошад.
Диссертатсия дорои мазмун ва мантиқи муайян буда, натиҷа ва 

нуктаҳои ба ҳимоя пешниҳодшуда аз саҳми шахсии муаллиф дарак 
медиҳанд.

Мавзуъ ва мазмуни таҳқиқи диссертатсионӣ бо шиносномаи 
ихтисоси 10.01.10 - Рӯзноманигорӣ мувофиқ мебошад.

Натиҷаҳои асосӣ, хулосаҳои таҳқиқ ва тавсияҳои муаллиф дар 10 

мақолаи илмӣ, ки 4-тояш дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии 

Тоҷикистон нашр шудаанд, инъикос ёфта, бо мазмун ва мавзуи 
диссертатсия мувофиқ мебошад.

Автореферати диссертатсия, мақолаҳои илмии нашркардаи 
муаллиф ва теъдоди маводи чопшуда ба талаботи бандҳои 34 ва 35-и 
Тартиби додани дараҷаҳои илмӣ мувофиқат менамоянд.

Дар диссертатсияи Зоириён Б. Ш. истифодаи мавод бидуни ишора 
ба муаллиф ё маъхаз мавҷуд набуда, ҳамаи сарчашмаҳои истифодашуда 

бо ишора ба муаллиф ё маъхаз тавассути иқтибос ба расмият дароварда 
шудаанд, ки аз риоя шудани банди 37-и Тартиби додани дараҷаҳои илмӣ 
гувоҳӣ медиҳад.

Натиҷаҳои таҳқиқ эътимодбахш буда, аз тарафи муаллиф бевосита 

дар марҳилаҳои гуногун коркард, тасвиб ва баррасӣ шудаанд.
Дар хулосаи диссертатсия дастовардҳои таҳқиқ ва моҳияти 

масъалаҳои меҳварӣ зикр ёфта, дурнамои мавзуи кори диссертатсионӣ 

таъйин шудааст.
Аҳаммияти таҳқиқ, навгониҳои илмии диссертатсия ва арзиши 

амалии онро ба назар гирифта, комиссияи экспертӣ ба чунин хулоса 
омад, ки диссертатсияи номзадии Зоириён Бахтиёр Шодибег дар мавзуи 
“Масъалаҳои байналхалқӣ дар публитсистикаи Абулқосим Лоҳутӣ” 
кори таҳқиқии анҷомёфта буда, ба талаботи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ 

мебошад ва онро барои дарёфти дараҷаи илмии номзади илми 

филология аз рӯи ихтисоси 10.01.10 - Рӯзноманигорӣ пешниҳод кардан 
мумкин аст.

Мутобиқи бандҳои 62-63-и Низомномаи шурои диссертатсионӣ, ки 
бо Қарори Ҳукумати Ҷумҳурии Тоҷикистон аз 30-юми июни соли 2021, 
таҳти № 267 тасдиқ гардидааст, ба уҳда гирифта, комиссия пешниҳод 
менамояд:

1. Диссертатсияи Зоириён Бахтиёр Шодибег дар мавзуи 
“Масъалаҳои байналхалқӣ дар публитсистикаи Абулқосим Лоҳутӣ” 

барои дарёфти дараҷаи илмии номзади илми филология аз рӯи ихтисоси 
10.01.10 - Рӯзноманигорӣ дар ҷаласаи диссертатсионии 6В.КОА-020-И 
назди Донишгоҳи миллии Тоҷикистон тариқи овоздиҳии ошкоро ба 

ҳимоя қабул карда шавад.
2. Комиссияи экспертӣ муҳаққиқони зеринро, ки корҳои илмӣ- 

таҳқиқотияшон ба ихтисоси 10.01.10 - Рӯзноманигорӣ мувофиқат дорад, 
ба ҳайси муқарризони расмӣ пешниҳод менамояд:

- Саидмурод Хоҷазод - доктори илми филология, профессори 
кафедраи забони тоҷикии Донишгоҳи омӯзгории Тоҷикистон ба номи 
Садриддин Айнӣ;

- Шарипов Сангимурод Исматуллоевич - номзади илми филология, 

дотсенти кафедраи рӯзноманигории факултети филологияи тоҷики 

Муассисаи давлатии таълимии “Донишгоҳи давлатии Бохтар ба номи 
Носири Хусрав”.

3. Ба ҳайси муассисаи тақриздиҳандаи диссертатсия Муассисаи 
давлатии таълимии “Донишкадаи давлатии фарҳанг ва санъати ба номи 

Мирзо Турсунзода” муқаррар карда шавад.
4. Барои нашри эълон оид ба ҳимояи минбаъда ва ҷойгир намудани 

матни диссертатсия ва автореферат дар сомонаи Донишгоҳи миллии 

Тоҷикистон ва Комиссияи олии атестатсионии назди Президенти 
Ҷумҳурии Тоҷикистон иҷозат дода шавад.

5. Барои чопи автореферат бо ҳуқуқи дастнавис иҷозат дода шавад.

Раиси комиссияи экспертӣ:
доктори илми филология, академик 

узви шурои диссертатсионӣ

узви шурои диссертатси

Имомзода М. С.

Саъдуллоев Ҷ. М.

Муқимов М. А.

Аъзои комиссияи экспертӣ:
доктори илми филология, профессор 

узви шурои диссертатсионӣ

доктори илми филолгия^

